
Tað er stuttligari at klandrast enn 
at finna finna semjur – í øllum førum 
hjá tingfólki

Nógv bendir á, at uppskotið um stjórnar­
skipan verður skotið niður í partapolitisk­
um mjarri.

Ikki tí. Vit kunnu helst ikki vænta meira 
av teimum, sum sita á tingi. Tey hava so 
mangan víst, at uppskot frá mótpartinum 
per prinsipp er nakað lort.

Taka vit bæriligu kósina, sum Tjóðveld­
isflokkurin og Fólkaflokkurin settu í 1998 
um at skipa Føroyar sum fullveldisríki – 
sum teir eisini fingu Sjálvstýrisflokkin og 
Miðflokkin við uppá, so er tað løgið, at hesir 
flokkar ikki kunnu semjast. 

Hvat er tað, sum ger, at Fólkaflokkurin 
og Tjóðveldi ikki kunnu semjast um eina 

stjórnarskipan, sum greitt skilmarkar, at 
valdið í Føroyum er hjá Føroya fólki?

Og hvat er tað, sum ger, at Sambands­
flokkurin og Javnaðarflokkurin ikki kunnu 
semjast um eina stjórnarskipan, sum viður­
kennir heimastýrislógina og virðir donsku 
grundlógina?

Tað er løgið. Vit vóna tó, at tað ikki 
verður so knívsskorið, tá til stykkis kemur. 
Sjálvstýrisflokkurin hevur ikki kolldømt 
uppskotið eins og Fólkaflokkurin. 

Tað er søgan, sum endurtekur seg. Vit 
hava sjabbað um ríkisrættarligu støðuna 
í stórthundrað ár og meira. Gamaní eru 
framstig hend, men ikki tí at vit hava funnið 
semjur í Føroyum. Vit fingu floksbýti á tingi 
av somu orsøk í 1906. Tað var als ikki tí, at vit 
høvdu kapitalistaflokkar og proletarflokkar. 
Nei, vit høvdu ein tvøran sambandsflokk og 

ein eitt sindur meira frísinnaðan sjálvstýr­
isflokk.

Eftir fólkaatkvøuna í 1946 kom eisini split 
í loysingarrørsluna. Fólkaflokkurin hevði 
pyntað seg við undirheitinum »radikalt 
sjálvstýri« – eitt heiti, sum hann helst fyri 
frið skyld hevur slept seinni.

Møguleikin er nú, at allir flokkar gera 
eina semju um stjórnarskipanina. Ikki tí at 
hetta hevur so øgiliga stóran týdning. Men 
tað hevði verið áhugavert, um Føroya fólk 
slapp at samtykja eina stjórnarskipan ella 
grundlóg, sum staðfestir, at valdið í Føroy­
um liggur hjá fólkinum í Føroyum.

Men politikarum dámar betur at klandr­
ast. Finnast at líkagyldigum petitessum. 
Tá koma teir sjálvir persónliga í fokus. Ein 
semja kann hinvegin fáa politikkin í fokus – 
tað tola ikki øll tingfólk, tíverri...

Tá fólkaskúlin byrjar aftur 
mikudagin, byrja tilsamans 
680 næmingar í 1. flokki í 
skúlunum kring landið.

Hetta siga fyribilstølini hjá 
Mentamálaráðnum.

Lagt verður aftrat, at tað 
tó ikki er vist, at hetta verður 
neyva talið, tí onnur ár hava víst, at 
endaligu tølini eru ikki greið fyrr enn umleið 1. 
september.

Í Mentamálanum verður sagt, at talið av 
gentum í 1. flokki skúlaárið 2017/ 2018 verður 323, 
og talið av dreingjum verður 357.

Soleiðis verða dreingirnir, sum byrja í 1. 
flokki, 34 fleiri enn genturnar.

Hyggja vit eftir, hvussu nógvir 1. flokkar til­
samans verða kring landið í komandi skúlaári, 

er talið neyvt 100. 
Tað merkir, at 6,8 
næmingar í miðal 
verða í hvørjum flokki:

Semja skuggar fyri sjálvprofilering

Les eisini blaðið
á telefonini

– Eg gleði meg til nú at uppliva land­
ið aftur, sigur Steve Lukhater, sum 
vitjaði í Føroyum fyri 21 árum síðani

Steve Lukather og hinir í bólkinum Toto 
komu til landið hósmorgunin. Hóast kon­
sertin við teimum á Summar Festivalinum 
ikki verður fyrr enn leygarkvøldið, so eru teir 
í góðari tíð.

– Eg var her fyri 21 árum síðani, og her var 
fantastiskt at spæla og at vera, og eg gleði 
meg til nú at uppliva landið aftur, sigur Steve 
Lukather í stuttari viðmerking við in.fo

Hann heldur, at tað ger einki, um tað 
regnar.

 – Eg havi flogið kring allan heimin í ár, 
og tað regnar í allari verðini, sigur hann 
smílandi.

 – Men eg vóni tó, at veðurfrøðingarnir 
hava rætt, og at tað verður turt og gott verð­
ur leygarkvøldið. 

– Eg lovi tykkum, at tit skulu fáa eina 
góða konsert, og eg skal garantera tykkum, at 
vit spæla akkurát líka væl, sum fyri 21 árum 
síðani, sigur hann.

Steve Lukather: – Vit spæla 
minst líka væl sum í 1996

Símun Gullaksen í Klaksvík, sum sæst saman við Steve Lukather 
á myndini, er ferðaleiðari hjá teimum í Toto á ferðini.

Um 700 
børn
fara í 
1. flokk

Skúlabyrjan

Vakurt at vera 
kikasður...

Samrøða

Fólkaatkvøða 
spøkir
Tema síða 14


